
TITEL:  Watter lewe, watter dood?

KORT BESKRYWING: (Bring in die liefde van die Here)

Baie christene het onvervulde lewens. Die probleem lê nie by die lewe nie, maar by die dood. Die egte lewe kom slegs voort uit die dood van Christus. Daarom is die identifikasie met Christus deur die geloof  van kardinale belang. Hiervan is die  Christelike doop ‘n kragtige teken.

SKRIFLESING:  Rom 6:1 -  23

TEKSVERSE:
Vers  5: Want as ons met Hom saamgegroei het deur die gelykvormigheid aan Sy dood, sal ons dit ook tog wees deur die aan Sy opstanding;

1.  INLEIDING / AGTERGROND:
· Die dood is iets waar ons almal van bewus is, maar wat ons opsyskuif totdat ons daarmee gekonfronteer word op een of ander wyse. (Skok op Wits kampus toe ‘n bankteller deur die nek geskiet is). Dit skok mense soms vir ‘n rukkie uit die euforie waarin hulle leef.

· Dood is die groot onbekende - word deur meeste grvrees. Mens weet instinktief daar is ‘n angel in die dood. Mens weet dat sonde uiteindelik ‘n prys kos.

· Evangeliese Christene gebruik maklik terme soos genade; versoening; vrymaking; lewe; vryheid; oorwining - partykeer sonder om die diepte daarvan te verstaan.

· In charismatiese kringe word baie gemaak van die oorwinnende lewe in die krag van God

· Tog is daar in baie vir wie hierdie dinge net in woorde bestaan, en nie in realiteit nie. 

· Paulus verduidelik in Rom 5 dat God se genade groter is as ons sondes.

· Dan verduidelik hy in Romeine 6 hoekom dit onmoontlik is vir iemand wat in Christus is om in sonde te bly.

· Hy praat ook oor die weg tot die oorwinnende lewe -  en hier is een van die groot misteriee van die Christelike lewe : lewe kom net uit die dood voort.

2.  WATTER LEWE / GELYKVORMIG AAN SY OPSTANDING ?
· Die Skrif is vol van beloftes van lewe:

· Jes 55:1&3 : O Almal wat dors het kom na die waters; en wie geen geld het nie kom, koop en eet; ja, kom koop sonder geld en sonder prys, wyn en melk!.. Neig julle oor en kom na My toe en luister en julle siel sal lewe!

· Joh 11:25 : Jesus sê vir haar : Ek is die Opstanding en die lewe; wie in My glo, sal lewe al het hy ook gesterwe..

· Joh 10:10 : Ek het gekom dat hulle lewe en oorvloed kan hê

· Hierdie lewe is vir die nou en die ewigheid:

· 1 Kor 15: 19 & 49 : As ons net vir hierdie lewe op Christus hoop, dan is ons die ellendigste van alle mense;     ...En soos ons die beeld van die aardse gedra het, so sal ons ook die beeld van die hemelse dra.. (Implikasie : Dit is nou alreeds die moeite werd om die Here te dien - die lewe hierna sal dit veel meer die moeite werd maak!)

· Kenmerke van lewe : (Ek kan maar net vertel waarvan ek ‘n getuie is)

· Die Vaderskap van God : Sy sorg en beskerming; Die liefde van God ;         Rom 8 : 28 “En ons weet dat vir hulle wat God liefhet, alles ten goede meewerk, vir hulle wat na Sy voorneme geroep is..” 

· Teenwoordigheid van die Here Jesus : Oorwinning oor sonde & die Bose; Hoop; die wete van die ewige lewe : 1 Joh 5:12: “Hy wat die Seun het, het die lewe; wie die Seun van God nie het nie, het nie die lewe nie.”; Oorvloed : Ef 1:3 “.. wat ons geseën het met alle geestelike seëninge in die hemele in Christus..”; Innerlike lewe saam met Jesus

· Werking van die Heilige Gees: Vrug - Gal 5:24 “liefde,  blydskap,  vrede, lankmoedigheid, vriendelikheid,  goedheid, getrouheid, sagmoedigheid, selfbeheersing. Ook gawes & bedieninge. Hand 1:8 : Maar julle sal krag ontvang as die Heilige Gees oor julle kom en julle sal My getuies wees.. Lewe van diensbaarheid.

· Harmonie en gemeenskap met Sy liggaam : Die liefde en welwillendheid van Sy ware kinders; Die wete dat jy behoort en dat God jou as lid van die liggaam wil gebrui.

· Ons bevind onsself  baiekeer nie daar nie, maar in:

· Onvrede

· Onvrugbaarheid

· Met sonde bevange

· Skuldige gewetens

· Gebroke verhoudinge

· Spannings en vrese

· Selfgerig maar tog Onvergenoegd 

· Aggressief - byt ander net waar ek gaan.

· Rigtingloos en onseker

· Ongeduldig en haastig

· Ontevrede en murmurerend

· Dis dan so duidelik dat die beloftes van God nie waar geword het in ons lewens nie.

· Kan ek werklik sê : Ek is gelykvormig aan Sy opstanding?

3.  WATTER DOOD / GELYKVORMIG AAN SY  DOOD ?
· Probleem lê nie by die lewe nie, maar by die dood.

· Deel van die Evangelie wat mense nie wil hoor nie
· Die mens is van sy geboorte af geestelik dood en hy bly dood en hy bring dood voort in alles wat hy doen

· Rom 6:23 : Die loon van die sonde is die dood..”

· Die meeste mense gaan die dag as hulle sterwe net oor van die een dood na die ander dood.

·  Daar is egter een dood wat lewe  voortbring : Die dood van Christus.

· Versoening: Rom 5:10 - Want as ons, terwyl ons nog vyande was, met God versoen is deur die dood van Sy Seun, veel meer sal ons deur Sy lewe gered word nou dat ons versoen is.

· Verlossing en vergifnis : Ef 1:7 - In Hom het ons die verlossing deur Sy bloed, die vergifnis van die misdade na die rykdom van Sy genade..

· Vrede : Kol 1:20 - en dat Hy deur Hom alles met Homself sou versoen nadat Hy vrede gemaak het deur die bloed van Sy kruis -“

· Jesus het deur die diepste duisternis van die dood gegaan :

· Hebr 2:9 -.. “ sodat Hy deur die genade van God vir elkeen die dood sou smaak”

· “My God, My God waarom het U My verlaat?”

· Koringkorrel: Joh 12:24 - Voorwaar, voorwaar Ek sê vir julle, as die koringkorrel nie in die grond val en sterf nie, bly dit alleen; maar as dit sterf dra dit veel vrug,”

· Rom 6:8 “ As ons dan saam met Christus gesterf het, glo ons dat ons ook saam met Hom sal lewe

·  Fil 3:10 “ sodat ek Hom kan ken en die krag van Sy opstanding en die gemeenskap aan Sy lyde terwyl ek aan Sy dood gelykvormig word”

· Daar kan geen ware lewe voortkom wat nie uit die dood van Christus spruit nie.

· ‘n Evangelie wat verkondig word sonder die bloed en die kruis is ‘n valse evangelie
· Lewe en krag en oorwinning wat spruit uit enigiets anders as die dood van Christus is nie van God nie.
· Ons kan God slegs behaag as ons met Christus deur die dood gegaan het.

· Hoe meer jy deel in Sy dood , des te meer deel jy in Sy lewe

· Hoe meer jy deel in Sy dood - hoe meer bring jy lewe in ander: 2 Kor 4 : 12 - So werk die dood dan in ons, maar die lewe in julle.

4.  IDENTIFIKASIE MET CHRISTUS : SAAMGEGROEI.
· Iets wat staan tussen die lewe en dood : Ons identifikasie met Christus

· Saamgroei ; United with; planted together; grafted into; become one in union

· Ons weet dis deur die geloof
· Maar dit is ‘n kragtige realiteit
· Dis nie selfindoktrinasie nie

· Dis nie selfdissipline nie

· As ons glo werk die krag van Sy dood in ons

· Die krag van Sy dood sny ons ou lewe af en daarmee saam die wettige houvas wat sonde op ons gehad het (Ons was verkoop onder die sonde)

· Deur die krag van Sy dood neem Hy ons uit uit die heerskappy van die bose waaronder ons gebore is:

·  Joh 5:24 - Voorwaar, voorwaar Ek sê vir julle, wie My woord hoor en Hom glo wat My gestuur het, het die ewige lewe en kom nie in die oordeel nie, maar het oorgegaan uit die dood in die lewe.

· 1 Joh 5:18 - Ons weet dat elkeen wat uit God gebore is, nie sondig nie; maar hy wat uit God gebore is, bewaar homself, en die Bose het geen vat op hom nie.

· As jy die ware lewe van God wil ervaar is daar nie ‘n ander pad nie as deur die dood van Christus op jouself te neem nie.

· Daar moet ‘n dag of ‘n gebeurtenis  wees dat jou gedagtes en begeertes en ideale en selfbeeld en agtergrond en hang-ups sterwe met Christus in Sy dood. Ook die wrokke en verskille wat jy met mense het, en die boosheid in jou hart. Maar daarmee saam ook jou vroomheid en jou selfgeregtigheid en selfvertroue - ja jou hele lewe.    Gal 2:20 : Ek is met Christus gekruisig en ek leef nie meer nie, maar Christus leef in my..

· Die wat saam met Christus reeds gesterwe het sal nie deur die tweede dood skade aangedoen word nie Op 20:6 Salig en heilig is hy wat deel het aan die eerste opstanding; oor hulle het die tweede dood geen mag nie..

5.  DOOP
· Geliefdes - dit is die betekenis van die doop wat Jesus Christus beveel het en wat Sy apostels bedien het.

· Rom 6:3 - Of weet julle nie dat ons almal wat in Christus Jesus gedoop is, in Sy dood gedoop is nie? Ons is dus saam met Hom begrawe deur die doop in die dood..

· Die doop is ‘n kragtige teken van hierdie werklikheid. Dit praat van ‘n man of ‘n vrou of ‘n jongmens wat ‘n keuse gemaak het om hulleself vir ewig met Jesus Christus te identifiseer deur geloof.

· Dis ‘n teken, maar nie net ‘n teken nie. Omdat dit ‘n stap van gehoorsaamheid aan God se Woord is is daar ‘n krag en ‘n misterie in die doop wat meeste ervaar het wat dit met ‘n opregte hart deurloop het.

· Die Skrif sê nie verniet dit is “tot die afwassing van sondes” nie. Ook nie verniet dat dit die “bede tot God om ‘n goeie gewete” is nie.

· Die doop van gelowiges maak ‘n verskil in ‘n mens se hart en jou lewe.

· Die doop van gelowiges is die punt waar mens sê : Gal 6:14  Maar wat my betref , mag ek nooit roem nie, behalwe in die kruis van onse Here Jesus Christus, deur Wie die wêreld vir my gekruisig is en ek vir die wêreld”

6.  SLOT

· Geliefdes : Vandag maak 6 persone hierdie openbare belydenis van identifikasie met die Seun van God

· Hulle staan voor God en voor u, maar ook voor al die helse magte, en met hierdie daad sê hulle : Ons kies onherroeplik om onsself aan Jesus Christus te verbind.

· En die hemel weet, en die hel besef - soos hulle vandag kies om met Christus te sterf so sal hulle met Hom opstaan : In ‘n nuwe lewe nou asook in die ewigheid eendag.

· God maak u vandag getuie van hierdie aangrypende gebeurtenis met ewigheidsbetekenis: Hoe staan u saak met God? Leef u gelykvormig aan Sy opstanding?

· Miskien is u steeds in die dood : dan wil ek u sê : God roep u ! Waarom die dood kies as u kan lewe?

· Dalk het u reeds deur hierdie water gegaan maar u liefde het verkoel. Dan wil ek u beveel : Staan op! Neem op die erfenis wat jy van God ontvang het! Jy kan nie na die ou paaie teruggaan nie! Gryp weer vas aan Jesus se dood sodat jy kan lewe!


Vers  5: Want as ons met Hom saamgegroei het deur die gelykvormigheid aan Sy dood, sal ons dit ook tog wees deur die aan Sy opstanding;

